COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  07.03.17
3.1  YMDDIHEURIADAU

Cyng. Sion Ifor Williams, John Ellis Williams.
3.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, John Ceri Evans, Margretta Cartwright, Catrin Edwards, Sian Edwards, Owen Gwilym Thomas, Mike Tregenza (am yr hanner awr gyntaf), Eryl Jones-Williams.
3.3  CYHOEDDIADAU’R CADEIRYDD

Ddim cyhoeddiadau i’w gwneud y mis hwn.
3.4   COFNODION
 Derbyniwyd cofnodion o gyfarfod  Chwefror 7ed fel rhai cywir. 

3.5  MATERION YN CODI O’R COFNODION

Item 2.12 Adroddodd y Cyng. Emrys Jones ei bod wedi trefnu bod Mr. Gary Coates o gwmni Evergreen yn glanhau a tacluso llwybrau y fynwent gyhoeddus ag hefyd torri y gwrych oedd wedi gor-dyfu a bod y gwaith yma yn nawr wedi cael ei gwblhau a dangoswyd lluniau o’r gwaith cyn ag ar ol iddo gael ei wneud. Cytunwyd bod gwaith da wedi cael ei wneud a bod y llwybrau yn edrych llawer gwell.
Item 2.12 Adroddodd y Cyng. Emrys Jones bod Mr. J. Barrott wedi gwaredu y tyrchod oedd yn y fynwent gyhoeddus a cytunwyd gofyn iddo waredu rhai oedd yn mynwent Llanddwywe.

3.6  DATGAN DIDDORDEB

Datganodd y Cyng. Edward Williams ddiddordeb yng nghais cynllunio Ynys Gwrtheyrn, Dyffryn Ardudwy ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.
Datganodd y Cyng. Eryl Jones Williams ddiddordeb yng nghais ariannol Ysgol Gynradd, Dyffryn Ardudwy ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.
3.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Chwfror 1af 8.30-9 cyfarfod gyda grwp mynediad ynglyn a problemau stesion Dyffryn Ardudwy, 10-2 trwyddedu Caernarfon, 6ed cyfweliad gan CSSIW ynglyn a gofal cartref, 10ed pwyllgor rheilffordd, Trallwng, 13eg Llywodraethwyr Ysgolion Gwynedd Tremadog, 15ed linc fidio ynglyn a ymchwiliad gofal, Dolgellau, 17eg gwrandawiad trwyddedu, Caernarfon, 23ain linc fidio ynglyn a ymchwiliad gofal, Dolgellau, 24th 9-1 Cyngor Pobl Hyn Gwynedd, Porthmadog, 1-2 Ysbyty Alltwen gyda Cadeirydd Cyngor Iechyd Cymunedol, 28ain Grwp Mynediad Meirionnydd, Dolgellau.

‘Rwyf wedi derbyn sawl cwyn ynglyn ar giat ar y mynediad newydd i stestion Dyffryn Ardudwy a wedi trefnu bod swyddogion o Grwp Mynediad Meirionnydd yn ymweld. Gafodd giat drom newydd ei gosod ar osgo ag ‘roedd yn anodd i’w chadw yn agored oherwydd bod carreg yn y ffordd, ‘roedd y giat yn cael ei blocio pan oedd y brif giat fawr yn cael ei agor. Cyfaddefodd Railtrack bod camgymeriad wedi cael ei wneud a tynnwyd y giat fach. Mae pobl lleol yn defnyddio y groesfan ag wedi gofyn am barriau awtomatic gyda goleuadau coch ag ‘rwyf yn cefnogi ei galw a mae y Cyngor Cymuned hefyd yn cefnogi yr angen am barriau awtomatic gyda goleuadau coch. Yn fy rol fel Pencampwr Gofal Gwynedd gefais fy nghyfweld ynghyd ar Swyddog Gofalwyr gan yr CSSIW i roi adroddiad llawn ag onest ar yr angen am gefnogaeth i ofalwyr adre/teulu. Cefais fy newis am fy mod ar chwech pwyllgor i wneud gyda iechyd a gofal. Cafwyd gwybodaeth yn y cyfarfod rheilffordd yn y Trallwng bydd trenau i gyd o mis nesa gyda Wi-Fi am ddim a mae rhifau teithwyr ar Lein y Cambrian i fyny. Nid oes cynlluniau i gael lluniaeth ar y tren am bod pawb o blaid cael byr fwyd mewn gorsafoedd mwy. Mae cyswllt gwell gyda bysiau i’w weld yn hanfodol yn y Etholfraint Rheilffordd newydd ag hefyd galwad am gwell gwasanaeth ar benwythnosau. Mae y Swyddog sydd yn delio gyda cyfarfodydd rheilffordd, Rhydian Mason i gymeryd swydd newydd gyda Network Rail a bod mewn gofal o groesfannau 

rheilffordd. Mae gan Cyngor Pobl Hyn Gwynedd gynrychiolwyr o dipyn o fudiadau lleol ar draws Gwynedd a mae pryder bod y cyfarfodydd wedi cael eu lleihau o 6 i 4 a un o’r 4 yn gyfarfod blynyddol a gall hwn  arwain at grwpiau fflewyn ar draws Gwynedd gyda llais gwanach i gyfarch pryderon yr henoed. ‘Roedd tocynau teithio am ddim ar fysiau i’w gweld yn hanfodol, ond byddai rhai yn falch o weld tocynnau trenau ar gael drwy’r flwyddyn a ddim yn unig yn y gaeaf. ‘Roedd teithio ffordd bell i’r ysbytai yn bryder. Fe gefnogodd y grwp fy alwad am fwy o wasanaethau i fod ar gael yn ein ysbytai cymunedol. Mae y Grwp Mynediad yn edrych am ysgrifennydd a trysorydd newydd a bydd y Cadeirydd yn cymeryd drosodd y gwaith ysgrifennydd tan y cyfarfod blynyddol a byddaf innau fel Is Gadeirydd yn cymeryd drosodd gwaith y trysorydd am nawr. Mae gan y Grwp enw da am fynd a pryderon yr henoed ar anabl ar lefel lleol, sirol a cenedlaethol. ‘Rwyf hefyd wedi bod yn taclo problemau tai lleol, ail gylchu a llifogydd. ‘Rwyf ar gael ar 01341242758 a rhif ffon symundol newydd 07340035378.e.joneswilliams@btinternet.com

Bu trafodaeth ynglyn a dyfodol Coleg Harlech ac adroddodd y Cyng. Margretta Cartwright ei bod wedi anfon llythyr fel Cadeirydd Pwyllgor Mynedfa Anabl Theatr Ardudwy yn datgan pryder nawr bod dyfodol Coleg Harlech yn ansicr bod yr arian oedd yn weddill ar ol adeiladu llifft yr anabl a sydd mewn cronfa yn cael ei ddefnyddio at ddiben yr anabl yn ardal Ardudwy. Cytunwyd anfon copi o’r llythyr hwn at bob Cyngor Cymuned yn yr ardal o Bermo i Benrhyndeudraeth yn gofyn am eu cefnogaeth.

E-bost gan y Cyng. Eryl Jones Williams ynglyn ar gwasanaeth bws i’r grwp anabl yn dod i ben
Annwyl Morwenna/Aled,

‘Rwyf newydd gael clywed gan Cath Spoonley o Harlech (01766780749) sydd yn rhedeg y grwp i’r henoed gyda anabledd corfforol bod eu bws mini sydd yn eu danfon o Harlech i Bermo ar ddydd Llun yn dod i ben ar y 27ain o Fawrth a bod eu gyrrwr Roger wedi cael yr un rhybudd a fy ddim ei angen ar ol y 27ain o Fawrth. Mae hwn yn grwp anabl sydd wedi bodoli ers 1960 a mae Cath Spoonley wedi bod ynghlwm ers 1972. Mae y bws mini hwn ar ddydd Llun yn dod ar henoed i weld eu meddyg, codi fyny prescripsiwns, gwneud ychydig o siopau ag wedyn mynychu y clwb Dydd Llun yn Theatr y Ddraig. Mae bws arall yn codi pobl o’r de o Bermo a mynd a nhw i’r cyfarfod hwn a nid wyf yn gwybod os yw y bws hon wedi cael ei stopio. Meryl Davies o’r Tim Pobl Hyn yn Dolgellau (01341424539) a ddywedodd wrthynt am y penderfyniad hyn. Hwn yr yr unig ddiwrnod mae y pobl hyn yn gael ar pryderon yw heb y darpariaeth hyn byddant yn dod yn gaeth i’w cartrefi eu hunain. Mae’n siwr byddai “torriadau effeithlonrwydd” ddim yn llawer o bres a bydd y caledi arnynt yn fawr. Buaswn yn falch o gael gwybod pwy awdurdododd stopio y bws mini hyn, diweithio y gyrrwr a beth fydd, erbyn y diwedd y gwariant fydd y clwb anabl yn ei arbed? Bydd yn gwneud y grwp hwn yn gaeth i’w cartrefi. ‘Rwyf wedi gofyn i Mrs Spoonley gysylltu gyda’r Cyng. Selwyn Griffiths fel Pencampwr Pobl Hyn am ei sylwadau am fy mod ddim ond yn delio gyda gofal ac iechyd. Os yw y penderfyniad hyn yn gywir felly yn bersonol ‘rwyf yn frawychus.

3.8  CEISIADAU CYNLLUNIO 
Trosi adeilad amaethyddol segur i dy fforddiadwy, gosod tanc septig 3800 litr a gosod tanc olew 1800 litr - Ynys Gwrtheyrn, Dyffryn Ardudwy (NP5/58/13F)

Cefnogi y cais hwn

Trosi ysgubor yn lety gwyliau hunangynhaliol a gosod tanc septig newydd - Nant Eos, Dyffryn Ardudwy (NP5/58/363C)
Cefnogi y cais hwn

Cais am Dystysgrif Defnydd Cyfreithiol (Defnydd Arfaethedig) i godi ty - Llain 5 Tyddyn Du, Dyffryn Ardudwy (NP5/58/LU39B)

Cytunwyd bod yr Aelodau a oedd yn ysgrifennu i mewn i’r Parc Cenedlaethol ynglyn ar cais uchod yn gwneud yn uniongyrchol.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf

3.9  MATERION YN CODI  

A  Cynllun Cyllideb
Adroddwyd bod £26,591.53 wedi cael ei wario ers cychwyn y flwyddyn ariannol newydd a bod hyn yn £364.28 o wariant yn fwy na sydd wedi cael ei glustnodi yn y gyllideb am y flwyddyn.
B   Camerau CCTV

Adroddodd y Cyng. Emrys Jones bod Mr. Dave Bickle a Mr. Mike Stretch yn dod i osod y sustem uchod yn y neuadd penwythnos nesa. Cytunodd y Cyng. Mike Tregenza adael i Mrs Tregenza wybod am hyn ag ei bod yn trefnu gyda rheolwr y caffi bod y Cyng. Jones yn cael goriad. Cytunwyd bod y Cyngor Cymuned yn talu am osod y camerau hyn.
C  Neuadd Bentref

Ddim i’w drafod ynglyn ar uchod y mis hwn.
D  Datblygu Maes Parcio
Adroddodd y Clerc ei bod wedi gwneud ymholiadau hefo CCG i ofyn beth oedd yn digwydd hefo’r darn tri tu ol i’r hen barc chwarae ond ei bod heb gael ateb ganddynt eto ag hefyd wedi cysylltu gyda’r Swyddog Adfywio Bro, Ms Gwen Evans ag ei bod wedi gofyn i aelod o’r is-bwyllgor gysylltu a hi a cytunwyd bod y Cyng. Edward Williams yn gwneud hyn.
E   Celf yn y Llan
Adroddodd y Cyng. Mike Tregenza bod pwyllgor yr uchod wedi penderfynnu rhoi itemau wedi eu gwau o amgylch y pentref yn Dyffryn Ardudwy a Talybont a bydd hyn yn digwydd yn 2018.
F   Glanhau Traeth - Tim Tonnau Glas

Cytunwyd bod angen is-bwyllgor gael ei sefydlu i archebu yr hudlenau hyn a cytunwyd bod y Cadeirydd ar Cyng. Mike Tregenza yn cynrychioli’r Cyngor ar y pwyllgor hwn a bod y Cyngor yn cyfranu £150 tuag at y gost. Cytunodd y Cyng. Mike Tregenza gysylltu gyda’r cwmni i’w archebu.
G   Drych Diogelwch Ffordd Stestion 
Cytunwyd bod angen rhoi yr ateb isod oedd y Cyng. Eryl Jones Williams wedi ei dderbyn gan Mr. Dylan Wyn Jones o Gyngor Gwynedd yn y cofnodion. Cafwyd wybod gan y Cyng. Mike Tregenza  bod yr Heddlu nawr yn monitro gyrrwyr sydd yn mynd lawr Ffordd y Stesion.
Mae Colin Jones wedi danfon y llythyr isod at fy sylw i. ‘Rwyf yn nodi pryderon Mr. Tregenza ynglyn a diogelwch

ffordd a’i gais am ddrych traffic wedi ei osod ar dro er mwyn i deithwyr gael gweld traffic sydd yn dod ag hefyd bod y cyflymder teithio sydd yn nawr yn cael ei ostwng i 5m.y.a. Er fy mod yn gwerthfawrogi y pryderon, byddai gosod drych er mwy i gerbydau, yn effeithiol “weld rownd y gornel” ddim yn practis ymarferol peirianyddol yn diogelwch ffordd. Byddai gosod drych yn y safle hwn yn anochel yn annog teithwyr i negodi y tro heb slofi lawr, oherwydd ei cwmpas weledol (llecyn dall), byddai hefyd yn rhoi i’r gyrrwr yr argraff anghywir o gyflwr y ffordd o’i flaen. Dylai hefyd gael ei nodi yn ystod oriau tywyll byddai adlewyrchiad o oleuadau ceir yn dod yn gallu osgo peryglon i ddefnyddwyr eraill y ffordd. Parthed y cais am gyflymder o 5 m.y.a ydi cyflymder 5 m.y.a ddim yn cael ei adnabod yn swyddogol gan y gyfraith fel cyflymder addas cenedlaethol na cyfyngedig ar ffyrdd cyhoeddus ag felly ni byddwn yn cefnogi y cais. Mae’n ddrwg gennyf na allaf fod yn mwy cefnogol i’r ceisiadau, ond am bod hwn yn y lle cyntaf yn gwyn am or-yrru, hoffwn nodi bod y gorfodaeth o gyflymder gyrru yn gyfrifoldeb i’r Heddlu. ‘Rwyf yn hyderus bod yr uchod yn egluro yn llawn ein sefyllfa ar y mater a mae croeso i chwi gysylltu am mi os oes angen mwy o wybodaeth arnooch.






469.....................................Cadeirydd

H   Agor Tenderau Torri Gwair
Adroddodd y Clerc ei bod wedi derbyn tair tender i mewn i wneud y gwaith uchod. Ar ol trafodaeth cytunwyd bod Mr. Gary Coates o gwmni Evergreen yn cael tender 1 (mynwentydd), Mr. Gary Martayn o gwmni West Coast Properties yn cael tender 2 (llwybrau cyhoeddus) a tender 3 (parciau chwarae) a bod Eurig Hughes  a Roy Carter yn cael tender 4 (amrywiol lefydd o amgylch y pentref).

Datganodd y Cyng. Owen Gwilym Thomas siom bod y gwaith i gyd heb gael ei roi i un contractwr ag hefyd ‘roedd o’r farn dylai’r gwaith gael ei gadw yn lleol.

I    Gwaredu Chwynclymau Japaneiaidd
Adroddodd y Clerc ei bod wedi derbyn pris gan Gary a Sheena Lewis am wneud y gwaith uchod lawr ddwy ochor yr afon ger groesffordd Ffordd y Llan a Ffordd y Stesion a bod ganddynt Gynllun Gweithredol am 2017 sef yn Mawrth/Ebrill cael caniatad gan Gymorth Naturiol Cymru i glerio yr hen dyfiant a’i losgi ar y safle, yn Gorffennaf/Awst cario allan asesiad risc a rhoi gwybod i berchnogion tir cyfagos, cwystrellu pigiad herbicide a chwystrellu herbicide.  Bydd y Cynllun Gweithredol am 2018 a 2019 yr un peth a 2017. Y gost am y gwaith yn 2017 fydd £210 ag hefyd yn rhagweld bydd y gost yn 2018 yn £120 ond fyddai hwn yn gorfod cael ei ail assessu adeg 

tymor y tyfiant ond bydd y gost ddim mwy na taliad 2017. Bydd cost am 2019 yr un peth a 2018. Cytunwyd derbyn iddynt wneud y gwaith hyn ag hefyd derbyniwyd y pris am y gwaith. Cytunodd y Cyng. Mike Tregenza rhoi copi o ddatganiad y gwaith i dai cyfagos.
J    Cyfarfod Bwrdd Hamdden Harlech ac Ardudwy
Adroddodd y Cadeirydd bod ef ar Cyng. Eryl Jones Williams wedi mynychu cyfarfod o Fwrdd yr uchod a gynhaliwyd ar y 9ed o mis diwethaf. Nid oedd llawer i’w adrodd ers y cyfarfod diwethaf ond bod yr arwyddion cymraeg nawr i fyny ynghyd a rhai saesneg a bod arwydd cymraeg yn mynd i gael ei osod yn y cyntedd. Bydd cyfarfod nesa y Bwrdd yn cael ei gynnal ar y 9ed o’r mis hwn a cytunodd y Cadeirydd ar Cyng. Mike Trgenza fynychu y cyfarfod hwn ar ran y Cyngor.  Adroddodd y Clerc ei bod wedi derbyn e-bost gan Ms Heidi Williams, Cadeirydd y Bwrdd yn gofyn a fyddai modd anfon cyfraniad ariannol y bresept yn fuan yn mis Ebrill. Cytunwyd talu hanner y bresept iddynt yn mis Ebrill fel a ofynwyd unwaith fydd anfoneb wedi cael ei derbyn.

K   Cyfarfod Un Llais Cymru - Dolgellau 23.2.17     

Adroddodd y Cadeirydd bod ef ar Cyng. Emrys Jones wedi mynychu y cyfarfod uchod ar ran y Cyngor ac adroddwyd ganddynt bod Mr. Iwan Williams, Arweinydd Cymunedau, Llywodraeth Leol a Lles Comisiynydd Pobl Hyn Cymru yn bresennol i roi cyflwyniad ar y gwaith oedd yn cael ei wneud o ddydd i ddydd ganddo.
3.10  GOHEBIAETH                       
A    Cyngor Gwynedd - Adran Bwrdeistrefol

Wedi derbyn llythyr gan yr uchod ynghyd a cytundeb ynglyn ar toiled cyhoeddus yn Talybont ag yn datgan bod angen i’r Cyngor arwyddo y ddau gopi o’r gytundeb hyn ag anfon un yn nol iddynt. Byddant yn anfon anfoneb am y swm sydd yn ddyledus gan y Cyngor am fynd i mewn i’r bartneriaeth hyn gyda Chyngor Gwynedd yn fuan. Cytunwyd bod y Cadeirydd yn arwyddo y gytundeb hon ar ran y Cyngor.
B    Comisiwn Ffiniau

Wedi derbyn llythyr gan yr uchod yn hysbysu y Cyngor bod arolwg or trefniadau etholiadol yn mynd i cael eu trafod ag yn datgan bod y sylwadau cychwynol yn cael eu derbyn rhwng y 10ed o Chwefror ar 31ain o Fai 2017. Cytunwyd bod ddim sylwadau gan y Cyngor yn hytrach bod pawb yn anfon sylwadau eu hunain i mewn.

C     Clarke Telecom

Wedi derbyn llythyr ynghyd a cynlluniau gan yr uchod yn gofyn am sylwadau y Cyngor ynglyn a gosod mast ffon symudol ar dir ger y trosglwyddydd ffon  lawr Ffordd Stesion yn y pentref. Cytunwyd i’w gefnogi
3.11  ADRODDIAD Y TRYSORYDD
Adroddodd y Trysorydd bod £13,146.97 yn y cyfrif rhedegol, £7,541.64 yn y cyfrif wrth gefn a £58.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes    -   £147.00 (cyflog) + £138.75 costau = £285.75
Evergreen                       -   £225.00 - glanhau a tacluso llwybrau y fynwent gyhoeddus

Mr. J. Barrott                 -     £60.00  - gwaredu tyrchod yn y fynwent gyhoeddus

Mr. Emrys Jones            -    £57.39  -  deunydd ffensio
A1 Electricals                  - £168.00  -   gosod goleuadau yn maes parcio’r neuadd

Derbyniadau ers y cyfarfod diwethaf

Ddim wedi dod i law ers y cyfarfod diwethaf
Ceisiadau am gymorth ariannol 
Ysgol Gynradd Dyffryn Ardudwy - Dim
CFFI Meirionnydd                           - Dim
Gwion Lloyd                                     - £150.00

Anfonebau wedi eu talu ers y cyfarfod diwethaf

Catrin Soraya Williams - dim - gwasanaeth cyfieithu

3.12  UNRHYW FATER ARALL
Gofynodd y Cyng. Mike Tregenza lle oedd goriad yr hysbysfwrdd yn cael ei gadw a datganwyd bod y goriad hwn gan y Clerc ag hefyd bod un gan y Cyng. Eryl Jones Williams. Cytunwyd os oedd rhai angen rhoi posteri i fyny eu bod yn gadael yn Garej Smithy er mwyn i’r Clerc eu codi am bod hyn yn drefniant ers peth amser bellach.
Cytunwyd rhoi angen diffibiwlator i’r pentref ar agenda mis nesa.

Cytunwyd rhoi torri gwair yn y gymuned ar agenda mis nesa.

Diolchodd y Cyng. Edward Williams i’r Cyng. Owen Gwilym Thomas am ei gymorth i osod y goleuadau yn maes parcio y neuadd. Hefyd datganwyd bod angen diolch i Dewi Moelwyn am helpu gyda’r goleuadau a cytunwyd archebu taleb iddo am fwyd yn caffi y neuadd gwerth £20 a bod hwn yn dod allan o Gronfa’r Cadeirydd.

Adroddodd y Cyng. Edward Williams ei fod wedi cael ymholiad yn gofyn a fyddai yn bosib lledu y mynedfa y ffordd sydd yn mynd am Tafarn Ysgethin am bod loriau danfon nwyddau yn ei chael yn anodd i droi i mewn ag hefyd symund y blwch post am ei fod yn rwystyr i loriau sydd yn danfon nwyddau fynd lawr y ffordd.

Datganwyd pryder bod gymaint o ddrain wedi gor-dyfu lawr ffordd Pentre Canol a gofynnwyd i’r Clerc gysylltu gyda’r Adran Priffyrdd yn gofyn iddynt eu tocio yn nol.

